
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«__ «______ 2019 թվականի N ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

  Ղեկավարվելով «Հայաստանի Հանրապետության բյուջետային համակարգի մասին Հայաստանի Հանրապետության օրենքի 23-րդ հոդվածի 3-րդ մասով` Հայաստանի Հանրապետության կառավարությունը որոշում է.
1. <<Հայաստանի Հանրապետության 2019 թվականի պետական բյուջեի մասին>> Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին N 1515-Ն որոշման NN 3, 4, 5, 11 և 11.1 հավելվածներում կատարել փոփոխություններ՝  համաձայն NN 1, 2, 3 և 4  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:












Հիմնավորում 

«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման 

1. Իրավական ակտի անհրաժեշտությունը
     «Տեղական տուրքերի և վճարների մասին» ՀՀ օրենքի 9-րդ հոդվածի 1-ին կետի համաձայն համայնքներում սահմնաված է տեղական տուրք համայնքի վարչական տարածքում նոր շենքերի, շինությունների, գոյություն ունեցող շենքերի և շինությունների վերակառուցման, վերականգնման, ուժեղացման, արդիականացման և բարեկարգման աշխատանքների, ինչպես նաև  համայնքի վարչական տարածքում շենքերի, շինությունների և քաղաքաշինական այլ օբյեկտների քանդման թույլտվություն համար: Նույն օրենքի 8-րդ հոդվածի համաձայն համապատասխան համայնքների ավագանիների որոշումներով տուրքի չափը ՀՀ մարզերում կազմում է հիմնականում 100.0 հազ. դրամ, Երևանում՝ 700.0 հազ. դրամ: 2019 թվականի պետական բյուջեով նախատեսված «Դպրոցների սեյսմիկ անվտանգության մակարդակի բարձրացման ծրագիր» (1189) վարկային ծրագրի շրջանակներում ընթացիկ տարում նախատեսվում է սկսել շինարարական աշխատանքներ Երևանի թվով 11 դպրոցներում և ՀՀ մարզերի թվով 16 դպրոցներում, որի համար Հայաստանի տարածքային զարգացման հիմնադրամը, որպես կառուցապատող պետք  է վճարի  ընդամենը 9300.0 հազ. դրամ տեղական տուրք: 
2.  Ընթացիկ իրավիճակը և խնդիրները
[bookmark: _GoBack]       2019թ. բյուջեն պլանավորելիս վերոնշյալ գումարը, ինչպես և նախորդ տարիներին նախատեսված է եղել «Շենքերի և շինությունների շինարարություն» հոդվածով, որպես շինարարության ծախսերին անմիջականորեն առնչվող ծախս: Սակայն 2019թ. հունվարի 1-ից «Client - Treasury» ծրագրային համակարգում կատարված փոփոխությունները թույլ չեն տալիս կատարել բյուջետային վճարումներ միջոցառման «Շենքերի և շինությունների շինարարություն» հոդվածով: Ուստի, Ասիական զարգացման բանկի աջակցությամբ ֆինանսավորվող վարկային ծրագրի ժամանակին և պատշաճ իրականացման նպատակով անհրաժեշտություն է առաջացել կատարել վերաբաշխում՝ ավելացնելով Ծրագրի «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի կառավարում» միջոցառման համար նախատեսված տարեկան և համապատասխանաբար կիսամյակային գումարները «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» հոդվածով՝ նվազեցնելով «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» (12001) միջոցառման «Շենքերի և շինությունների շինարարություն» հոդվածը: 
3. Կարգավորման նպատակը և բնույթը 
      Ասիական զարգացման բանկի աջակցությամբ ֆինանսավորվող վարկային ծրագրի ժամանակին և պատշաճ իրականացումը կազմակերպելու նպատակով առաջարկվում է «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին N 1515-Ն որոշման մեջ կատարել փոփոխություններ:

4.   Ակնկալվող արդյունքը
    ՀՀ կառավարության որոշման ընդունմամբ հնարավորություն կստեղծվի արդյունավետ իրականացնել վարկային ծրագրի 2019թ. պետական բյուջով սահմանված պլանները:
5. Նախագծի մշակման գործընթացում ներգրավված ինստիտուտները 
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:


